
J A V N I  P O Z I V
za dodjelu grantova udruženjima građana i neformalnim grupama građana
[bookmark: _heading=h.gjdgxs]za provođenje projekata i inicijativa u lokalnoj zajednici
[bookmark: _heading=h.4n6tzr5caegb](Zenica, Visoko, Breza, Vareš, Olovo, Maglaj, Zavidovići i Tešanj)


I UVOD
Omladinsko udruženje REaktiv i “Lokalna fondacija Zenica” objavljuju Javni poziv za dodjelu grantova udruženjima građana i neformalnim grupama građana na području Zeničko-dobojskog kantona, odnosno gradova/općina Zenica, Visoko, Breza, Vareš, Olovo, Maglaj, Zavidovići i Tešanj, a koji ima za cilj doprinijeti većoj participaciji građana i udruženja u  društvenim procesima, unaprijediti kvalitet života građana u lokalnim zajednicama, te povećati društvenu koheziju i smanjiti polarizaciju u društvu.

Javni poziv se realizuje u partnerstvu sa Mrežom za izgradnju mira, u okviru USAID-ovog projekta Snaga lokalnog/Podrška lokalnim resurnim organizacijama (LRO/A). Ukupna finansijska podrška koja je osigurana kroz ovaj poziv iznosi oko 80.000 KM bez uračunatog PDV-a. Kroz prvi Javni poziv dodijeljeno je preko 37.000 KM bez PDV-a.

U ovom Javnom pozivu podršku će dobiti najmanje 11 projekata u maksimalnom pojedinačnom iznosu do 7.000,00 KM bez PDV-a. Ukoliko projektni prijedlozi ne budu zadovoljili postavljene kriterije Omladinsko udruženje REaktiv i “Lokalna fondacija Zenica” zadržavaju pravo da ne dodijele dio ili sva sredstva u ovom javnom pozivu. U tom slučaju će biti objavljen novi javni poziv ili javni poziv sa ostatnim sredstvima za podršku ili će sredstva biti utrošena kroz interventni fond.


II CILJEVI POZIVA
· Mobilizirati i osnažiti udruženja građana i neformalne grupe građana u rješavanju problema od društvenog interesa i značaja za lokalnu zajednicu;
· Unaprijediti saradnju udruženja građana i neformalnih grupa građana sa lokalnim donatorima (pojednicima, lokalnim vlastima, privrednicima i drugim donatorima);
· Ojačati kapacitete udruženja građana i neformalnih grupa građana za uspješno i transparentno provođenje projekata u lokalnim zajednicama;
· Ojačati kapacitete udruženja građana i neformalnih grupa građana za uspješno i transparentno provođenje kampanja namicanja sredstava u lokalnim zajednicama.


III KO MOŽE APLICIRATI
Aplicirati mogu udruženja građana i neformalne grupe građana koje djeluju na području Zeničko-dobojskog kantona, a koja zadovoljavaju sljedeće kriterije:
· 
· Djeluju na području gradova/općina: Zenica, Visoko, Breza, Vareš, Olovo, Maglaj, Zavidovići i Tešanj;
· Žele doprinijeti društvenim procesima i unaprijediti kvalitetu života u svojim lokalnim zajednicama;
· Imaju već izgrađene odnose sa ljudima u svojoj lokalnoj zajednici i značajan krug potencijalnih donatora, te žele graditi  povjerenje sa drugim lokalnim donatorima u svojoj zajednici;
· Žele namicati sredstva za društveno korisni projekat koji će poboljšati uslove življenja u lokalnoj zajednici;
· Žele sa drugim udruženjima građana i neformalnim grupama građana promovisati vrijednosti filantropije kao važnog segmenta za razvoj društva u Zeničko-dobojskom kantonu i Bosni i Hercegovini;
· Spremni su na transparentno i odgovorno upravljanje finansijskim sredstvima dobivenim kroz ovaj poziv i od lokalnih donatora;
· Spremni su osigurati najmanje 33% iznosa granta kojim apliciraju na javni poziv i to novčanim doprinosima iz različitih lokalnih izvora.

Napomena: Neformalne grupe građana moraju imenovati 3 punoljetne osobe koje će preuzeti punu odgovornost za realizaciju projekta!


IV PODRŠKA U REALIZACIJI PROJEKTA
· Vrijednost projekta ne može biti manja od 1.000,00 KM niti veća od 7.000,00 KM;
· Sredstva mogu biti operativna samo pod uslovom da udruženje građana ili neformalna grupa građana kroz kampanju prikupljanja sredstava namakne najmanje 33% iznosa granta kojim aplicira na javni poziv;
· Udruženja građana i neformalne grupe građana koje budu podržane kroz ovaj javni poziv dobit će stručnu mentorsku podršku za realizaciju projekta;
· Udruženja građana i nefromalne grupe građana mogu aplicirati samo sa jednom projektnom idejom na ovaj poziv.


V ROK ZA PRIJAVU
Javni poziv otvoren je od utorka 26.11.2024. godine do srijede 15.12.2024. godine do 23.59 sati. Prijave pristigle nakon ovog roka neće biti uzete u razmatranje.


VI ROK ZA REALIZACIJU
Realizacija projekata ne može započeti prije 01.02.2025. godine.
Rok za realizaciju kampanje namicanja sredstava (33% iznosa sredstava za koja se aplicira na javni poziv) je 90 dana od potpisivanja ugovora, a najkasnije do 30.04.2025. godine.
Rok za realizaciju projekta je do 31.05.2025. godine. Rok za dostavljanje konačnog izvještaja projekta je do 15.06.2025. godine.


VII ŠTA PODRŽAVAMO
Podržavamo projekte koju uključuju ideje i inicijative  koje podrazumijevaju:
· Inovativno rješavanje konkretne potrebe i izazove sa kojima se lokalna zajednica susreće, te rezultira unaprijeđenjem kvaliteta života građana u toj lokalnoj zajednici;
· Promociju filantropije, građanskog aktivizma i volonterizma;
· Saradnju i podršku lokalnih partnera u zajednici (pojedinci, privrednici, institucije, mediji, udruženja). Poželjno je da aplikanti dostave potvrdu da će drugi akteri sudjelovati u realizaciji projekta.
· Uključivanje većeg broja građana iz lokalne zajednice u aktivnosti koje se sprovode.

Primjeri podržanih projekata iz prvog javnog poziva:
· Edukacija osoba treće životne dobi iz oblasti digitalnih vještina i opremanje prostora za edukaciju.
· Edukacija mladih iz oblasti programiranja.
· Edukacija i zabavne aktivnosti za djecu i mlade sa poteškoćama u razvoju.
· Edukacija osoblja u predškolskim ustanovama i organiziranje aktivnosti za djecu.
· Ocrtavanje zabavnog parka za djecu i edukacija djece i mladih.
· Opremanje prostora za mlade i održavanje prvih aktivnosti u prostoru.
· Kreativno i umjetničko izražavanje različitih generacija.
· Sterilizacija pasa lutalica u zajednici.

Oblasti koje podržavamo:
· Mladi;
· Obrazovanje/Edukacija;
· Kultura i umjetnost;
· Sport;
· Očuvanje životne sredine;
· Uređenje javnih prostora.


VIII ŠTA NE PODRŽAVAMO
Putem ovog Javnog poziva neće biti podržani:
· Projekti koji se isključivo ili primarno tiču investicija u infrastrukturu i/ili renoviranje (putevi, elektrane, zgrade, mostovi, postrojenja za pročišćavanje vode i vertikalne strukture),
· Projekti koji se isključivo ili primarno tiču nabavke vozila i opreme. U okviru projekta/inicijative/ dozvoljena je nabavka opreme samo u slučaju da se radi o opremi bez koje se ne može realizovati inicijativa, pri čemu vrijednost opreme ne može biti viša od 30% od traženog granta (neformalne grupe koje kroz projekat nabave opremu dužne su nakon završetka projekta/inicijative) nabavljenu opremu donirati lokalnoj organizaciji. Pod opremom se smatraju stavke čija je vrijednost veća od 200,00 KM, a čiji je vijek trajanja/upotrebe duži od jedne godine.
· Nabavka polovne opreme;
· Projekti koji se isključivo ili primarno tiču individualnih sponzorstava za učestvovanje u radionicama, seminarima, konferencijama i kongresima; 
· Projekti koji se isključivo ili primarno tiču individualnih sponzorstava za programe obuke; 
· Humanitarna pomoć (paketi, direktna materijalna i finansijska pomoć);
· Dodjela novčanih nagrada učesnicima/korisnicima projekta;
· Projekti koji na bilo koji način imaju loš uticaj na okoliš (svi materijali korišteni u okviru projekta moraju biti biorazgradivi, ne smiju imati loše efetke na okoliš i živi svijet);
· Projekti koji se isključivo ili primarno tiču „jednokratnih“ konferencija i sličnih događaja;
· Projekti koji se isključivo ili primarno tiču akademskih istraživanja i/ili studija izvodljivosti; 
· Projekti koji se odnose na političke stranke, odnosno političke/stranačke prirode, vjerske institucije, ideologije i prakse; 
· Projekti koji spadaju pod opšte aktivnosti nadležne državne institucije ili djelovanja državne uprave, uključujući i upravu na lokalnom nivou;
· Kreditiranje trećih lica;
· Dugovanja ili troškovi servisiranja duga (kamate);
· Sredstva za rezerve i pokrića gubitaka;
· Stavke koje se već finansiraju kroz neki drugi program. 

Napomena: Sredstva iz ovog Javnog poziva ne uključuju troškove poreza na dodanu vrijednost (PDV). Sva pravna lica koja dobiju sredstva mogu ostvariti pravo na povrat PDV-a preko Uprave za indirektno oporezivanje. Aplikanti su dužni prilikom popunjavanja budžeta projekata u prijavi da unose isključivo  cijene i vrijednosti bez uključenog PDV-a.


IX NAČIN PRIJAVE
Projekat možete aplicirati tako što ćete popuniti obrazac za prijavu na ovom linku. Nakon uvida u projektnu dokumentaciju od strane grant tima, aplikant će putem emaila dobiti potvrdu prijema aplikacije. 
Nepotpune, neblagovremeno i prijave koje nisu dostavljene na navedeni način neće se uzeti u razmatranje.
Ukoliko Vam je potrebna podrška prilikom razrade ideje i/ili ispunjavanja aplikacije možete se obratiti na email fondaktivnihzajednicazdk@gmail.com sa naznakom “Javni poziv – Aktivne zajednice ZDK”.

Formalno registrovana udruženja građana uz prijavu dostavljaju PDF skenirane dokumente:
· Rješenje o registraciji udruženja građana;
· ID broj udruženja građana;
· Statut udruženja građana;
· Finansijski izvještaj udruženja građana za prethodnu godinu (2023);
· Dokaz o otvorenom žiro računu udruženja građana u banci;
· Izjava o partnerstvu (ukoliko postoji);
· Potvrda o saradnji i pružanju podrške u realizaciji projekta (ukoliko postoji).

Neformalne grupe građana uz prijavu dostavljaju PDF skenirane dokumente:
· Lična karta (3 punoljetne osobe koje će preuzeti punu odgovornost za realizaciju projekta);
· Izjava o partnerstvu (ukoliko postoji);
· Potvrda o saradnji i pružanju podrške u realizaciji projekta (ukoliko postoji).

Aplikanti čiji projekti budu odabrani bit će u obavezi traženu dokumentaciju dostaviti poštom.

Udruženja građana i neformalne grupe čiji projekti budu podržani potpisaće ugovor sa Omladinskim udruženjem “REaktiviraj”. Potpisivanje ugovora bit će održano na uvodnoj edukaciji u Zenici do 31.01.2025. godine.

Neformalne grupe čiji projekti budu podržani projekat će realizovati na način da će dobiti in-kind finansiranje, koje podrazumijeva da će sve troškove nastale u toku trajanja projekta plaćati direktno Omladinsko udruženje REaktiv, a dužnost neformalne grupe je da pripremi predračune i dostavi Ih Udruženju.

Oznaka javnog poziva: P-01-24-DOK-010

